
UVOD 
Zdravstveno osiguranje, kao dio socijalnog osiguranja građana, čini jedinstveni sistem u okviru koga 
građani ulaganjem sredstava, na načelima uzajamnosti i solidarnosti, obavezno u okviru kantona 
osiguravaju ostvarivanje prava na zdravstvenu zaštitu i druge oblike osiguranja na način koji je utvrđen 
ovim zakonom, drugim zakonima i propisima donesenim na osnovu zakona. U okviru Federacije Bosne i 
Hercegovine odnosno kantona, sredstva za zdravstveno osiguranje mogu se ulagati i na dobrovoljnoj 
osnovi. 
Prije aprila 1992. godine u Bosni i Hercegovini je postojala unificirana šema obaveznog zdravstvenog 
osiguranja po kojoj je svaki građanin, uz neznatne izuzetke imao efektivno pokriće za korištenje usluga 
sistema zdravstvene zaštite koji je garantirao vrlo širok raspon usluga. Tokom a naročito nakon okončanja 
ratnih dejstava do stvaranja različitih šema zdravstvenog osiguranja i uspostave većeg broja fondova 
zdravstveog osiguranja. To je vodilo umnožavanju propisa i institucionalnoj kompleksnosti sistema 
zdravstvene zaštite i osiguranja. Istovremeno je došlo je došlo i do uvećavanja troškova održavanja 
takvog sistema praćenog porastom administrativnog aparata za njegovo vođenje i to u uslovima limitiranih 
finansijskih izvora. Shodno distribuciji zakonodavnih i drugih kompetencija izvršenim Ustavom BiH, 
zdravstvena zaštita uključujući i njeno reguliranje i sprovođenje spada u nadležnosti entiteta BiH. U 
pravnom i institucionalnom pogledu oba entiteta su u uspostavi svojih shema u značajnoj mjeri naslonili na 
prethodno postojeće okvire uslijed čega su i evidentne brojne ličnosti u njihovim pravnim i institucionalnim 
rješenjima. Ipak, postoje i brojne različitosti u osiguranju zdravstvene zaštite i shodno tome, sa aspekta 
građana BiH različite teškoće u pristupu uslugama zdravstvene zaštite. 

